
Շահերի բախման կանխարգելմանն ուղղված քաղաքականություն 

 

Հաճախորդի հանձնարարականները կատարելիս Բանկը գործում է 

անկողմնակալության, ճշտապահության և հաճախորդների արժեթղթերով և 

դրամական միջոցներով իրականացված գործարքների վերաբերյալ վերջիններիս 

պարտադիր տեղեկացման սկզբունքներով: Հաճախորդի շահերի պաշտպանության 

նպատակով Բանկի համապատասխան իրավասություններ ունեցող 

աշխատակիցները պարտավոր են` 

 

 պահպանել տվյալ ոլորտը կարգավորող ՀՀ օրենսդրության և Բանկի ներքին 

իրավական ակտերի   պահանջները. 

 վեր դասել Բանկի և Բանկի հաճախորդների շահերը սեփականից և խուսափել 

այնպիսի գործարքների կնքումից, որոնք կարող են բացասական ազդեցություն 

ունենալ  Հաճախորդի և/կամ Բանկի շահերի վրա. 

 ապահովել ներդրողների (հաճախորդների, գործընկերների և շուկայի այլ 

մասնակիցների) շահերի պաշտպանությունը. 

 իրենց իրավասությունների շրջանակներում տեղեկացնել անմիջական 

ղեկավարին ՀՀ օրենսդրության և Բանկի ներքին իրավական ակտերի հնարավոր 

խախտումների, ինչպես նաև այն գործառնությունների մասին, որոնց առնչությամբ 

Բանկը ՀՀ օրենսդրության համաձայն կարող է դիտվել որպես շահագրգիռ անձ: 

 


